SIARAN MEDIA

AL-QURAN eBRAILLE BANTU GOLONGAN OKU MENDALAMI
AI-QURAN

KUALA LUMPUR, 9 JULAI - Al-Quran eBraillle telah dilancarkan oleh
Kementerian Pembangunan Wanita, Keluarga dan Masyarakat dengan
kerjasama Universiti Teknologi Malaysia (UTM) dalam majlis berbuka
puasa Sinar Ramadan bersama warga KPWKM yang diadakan pada hari
ini.

Menurut Menterinya, Dato’ Sri Rohani Abdul Karim, Al-Quran eBraille
dibangunkan sebagai alat bantu mengajar yang mudah dan berkesan. ”
Di dalam sebuah kelas konvensional pendidikan khas (buta), seorang
guru hanya boleh fokus kepada seorang atau dua orang pelajar pada satu
masa. Namun dengan teknologi eBraille Al-Quran, seorang guru mampu
mengajar lebih daripada lima (5) orang pelajar pada satu masa. Manfaat
seperti ini dapat membantu golongan ini belajar dengan lebih efisyen dan
cepat”.

"Kementerian berharap agar sistem ini diperluaskan penggunaannya ke
institusi-institusi pengajian atau latihan dan dimanfaatkan dengan
sepenuhnya oleh golongan OKU penglihatan dalam mempertingkatkan
ilmu Al-Quran. Saya juga berharap dengan adanya sistem ini, ramai
pihak akan muncul untuk menghasilkan content yang sesuai
diintegrasikan dengan sistem ini seterusnya menjadikan sistem eBraille
Al-Quran ini mudah dimiliki oleh golongan OKU penglihatan” jelas Rohani.

Majlis turut menyaksikan seramai 165 orang warga kementerian dan
agensi yang terdiri daripada warga kumpulan sokongan II, ibu tunggal
dan bapa tunggal menerima sumbangan wang untuk persediaan Hari
Raya Aidilfitri.

Terdahulu, satu Mesyuarat Penasihat dan Perundingan Warga Emas telah
diadakan bagi membincangkan isu-isu berkaitan kebajikan dan
pembangunan warga emas.

Maijlis pada hari ini turut dihadiri oleh YB Senator Datin Paduka Chew Mei
Fun Timbalan Menteri Pembangunan Wanita, Keluarga dan Masyarakat
(KPWKM), YBhg. Dato’ Sabariah Hassan, Ketua Setiausaha KPWKM, YBrs.
Encik Azman Mohd Yusof, Timbalan Ketua Setiausaha (Strategik),




KPWKM, Encik Wee Beng Ee, Timbalan Ketua Setiausaha (Operasi),
KPWKM serta kira-kira 500 orang warga kementerian dan agensi.

